
	№01/11-4/18880-2025

	Ի պատասխան Ձեր սույն թվականի օգոստոսի 1–ի N ԴԽ/14.1/26299-2025 գրության՝ ՀՀ ֆինանսների նախարարությունն ուսումնասիրել է «Ներդրումային ծրագրին հավանություն տալու, «Ջի Թի Բի Դիվելոփմենթ» ՍՊ ընկերությանն ուղղակի ձևով կառուցապատման իրավունքով հողամաս տրամադրելուն և ուղղակի վաճառքի ձևով հողամաս օտարելուն համաձայնություն տալու և լիազորություն վերապահելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
1. Նախագծով առաջարկվում է հավանություն տալ Երևանի քաղաքապետարանի կողմից 15.01.2025թ. հայտարարված Կասկադ համալիրի վերակառուցման «Կասկադ մշակութային հանգույց» ճարտարապետական նախագծի իրականացման իրավունքի շնորհման բաց մրցույթի արդյունքում հաղթող ճանաչված «Ջի Թի Բի Դիվելոփմենթ», «Ռեալ Ջի», «Կարգո Սըլուշն Բրոքերեյջ», «Կարգո Էքապրես Ջորջիա» ՍՊ Ընկերությունների անունից՝ 29.01.2025թ․ համատեղ գործունեության մասին պայմանագրի հիման վրա հանդես եկող իրավաբանական անձ՝ «Ջի Թի Բի Դիվելոփմենթ» ՍՊ Ընկերության (այսուհետ՝ Ընկերություն) կողմից ներկայացված՝ Թամանյան 10/1 հասցեի՝ 0.1, և 2.348102 հա մակերեսներով հողամասում «Կասկադ մշակութային հանգույց» ճարտարապետական նախագծի իրականացման, Թամանյան 10/3 հասցեի՝ 0.1953, 4.636157 և 0.04 հա մակերեսներով հողամասում և վերջինիս հարակից հյուսիսային հատվածից, որպես քաղաքային կանաչապատման ենթակա հողամասով պարփակված մոտ 1,8 հա մակերեսով տարածքում բազմաֆունկցիոնալ համալիրի կառուցման և դրան հարակից Անտառային 2/1 հասցեի՝ 1.825377 հա հողամասում կանաչապատման ներդրումային ծրագրին: Այդ նպատակով համաձայնություն տալ Ընկերությանը Թամանյան 10/1 հասցեի վերոնշյալ մակերեսով հողամասը՝ ուղղակի ձևով կառուցապատման իրավունքով տրամադրելուն, իսկ Թամանյան 10/3 հասցեի 0.1953, 4.636157 և 0.04 հա մակերեսներով հողամասերը՝ 10 մլրդ 449 մլն ՀՀ դրամ կադաստրային արժեքով, Ընկերությանը ուղղակի վաճառքով՝ տարաժամկետ վճարման եղանակով օտարելուն: 
Ներդրումային ծրագրի շրջանակում, մրցույթի միակ մասնակից և հաղթող Ընկերության կողմից առաջարկված ներդրման չափը կազմում է 20 մլրդ 46մլն ՀՀ դրամ,  որից 10 մլրդ 449 մլն ՀՀ դրամը նախատեսվում է ուղղակի վաճառքի ձևով՝ կադաստրային արժեքով, Թամանյան 10/3 հասցեում գտնվող շուրջ 4.6 հա համայնքային հողատարածքի ձեռքբերման համար: Մինչդեռ հարկ ենք համարում նշել, որ համաձայն Նախագծի հիմնավորման՝ տվյալ հողատարածքի գնահատումն իրականացվել է 3 տարբեր լիցենզավորված գնահատողների կողմից, որոնց միավորված եզրակացությամբ տվյալ հողատարածքի 1 քմ շուկայական արժեքը 11.07.2025թ. դրությամբ կազմում է 1270 ԱՄՆ դոլար: Այդ արժեքով հաշվարկելու պարագայում հողատարածքի շուկայական արժեքը կկազմի շուրջ 58մլն ԱՄՆ դոլար կամ շուրջ 22 մլրդ 491 մլն ՀՀ դրամ, հետևաբար համայնքը տվյալ հողատարածքը ոչ շուկայական արժեքով, այլ կադաստրային արժեքով օտարելու դեպքում կստանա գրեթե կրկնակի անգամ պակաս օգուտ: Հիմք ընդունելով վերոգրյալը՝ առաջարկում ենք քննարկել վերոնշյալ գույքի կադաստրային արժեքով օտարման փոխարեն շուկայական արժեքով օտարման տարբերակը։ 
	1. Չի ընդունվել:

Ներդրումային ծրագրի շրջանակում հաղթող Ընկերության կողմից առաջարկված ներդրման չափը կազմում է 20 մլրդ 46մլն ՀՀ դրամ, որն իրենից ներկայացնում է բացառապես Ա 1 գոտու, այսինքն Կասկադ համալիրի անավարտ հատվածի վերակառուցման և համայնքին հանձնվելիք գույքի կառուցման և հարդարման աշխատանքների իրականացման համար նախատեսվող ներդրման գումարը, որից բացի ներդրողի կողմից վճարման է ենթակա բազմաֆունկցիոնալ համալիրի կառուցման համար օտարվող  Թամանյան 10/3 հասցեում գտնվող համայնքային հողամասի շուկայականին մոտարկված կադաստրային արժեքը՝ որը կազմում է  շուրջ 10 մլրդ 449 մլն ՀՀ դրամ և 1.8 հա մակերեսով հողամասի կանաչապատման հայեցակարգի իրականացմումը, որի արժեքը կկազմի շուրջ 195 մլն ՀՀ դրամ:
Այսինքն՝ ներդրող ընկերության կողմից ներկայացված ներդրումային առաջարկին գումարվում են նաև հողամասի ձեռքբեման և կանաչապատման հայեցակարգի իրականացման արժեքները, որոնց հանրագումարում ձևավորվում է այն գինը, որը վճարում է ներդրողը ծրագրի իրականացման իրավունք ձեռք բերելու արդյունքում և որը, ընդհանուր հանրագումարում, կազմում է շուրջ 30 մլրդ 693 մլն: Շուկայական գնահատման արդյունքում ստացված 22 մլրդ 491 մլն ՀՀ դրամ արժեքի հետ համեմատականի դեպքում ակնհայտ է, որ հանրագումարում ծրագրի իրականացման և հողամասի գնման, ինչպես նաև կանաչապատման հայեցակարգի իրականացման արդյունքում ներդրողի կողմից ներդրվող գումարի չափը էականորեն գերազանցում է հողամասի շուկայական արժեքով օտարման գինը:


	 

	2. Նախագծի 6-րդ կետի համաձայն սահմանվող թիվ 5 հավելվածում, որպես կողմերի պարտավորություն, մասնավորապես, առաջարկվում է սահմանել, որ մինչև պայմանագրով նշված կառուցապատման իրավունքի տրամադրման ժամկետի ավարտը կառուցված շենք, շինությունը համայնքին անհատույց պայմանագրի հիմքով օտարելու դեպքում կառուցապատողին պետք է տրամադրվի ԱԱՀ վճարելու պարտավորությունից ազատվելու արտոնություն։ 
Վերոգրյալի կապակցությամբ, հայտնում ենք, որ Հարկային օրենսգրքի (այսուհետ՝ Օրենսգիրք)՝
1. 4-րդ հոդվածի 1-ին մասի 37-րդ կետի համաձայն` հարկային արտոնությունը Օրենսգրքով սահմանված հարկերի, Օրենսգրքով սահմանված վճարների, տույժերի և (կամ) տուգանքների հաշվարկման ու վճարման ընդհանուր կարգից և (կամ) ժամկետներից բացառություն է, որի արդյունքում չի առաջանում հարկային պարտավորություն կամ նվազում, կամ վերանում է կատարման ենթակա հարկային պարտավորության գումարը, կամ հետաձգվում են դրա հաշվարկման և (կամ) կատարման ժամկետները,
1. 19-րդ հոդվածի՝
· 1-ին մասի համաձայն՝ Օրենսգրքով կամ Հայաստանի Հանրապետության օրենքներով կարող են սահմանվել հարկային արտոնությունների հետևյալ տեսակները` հարկից ազատում, հարկման օբյեկտի նվազեցում, հարկման բազայի նվազեցում, հարկի դրույքաչափի նվազեցում, հարկի նվազեցում, հարկի վճարման ժամկետի հետաձգում և Օրենսգրքի դրույթները խախտելու համար հաշվարկված` Օրենսգրքով սահմանված տույժերից և տուգանքներից ազատում, նվազեցում, վճարման ժամկետների հետաձգում,
· 3-րդ մասի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով:
	Հաշվի առնելով վերոգրյալը՝ հայտնում ենք, որ խնդրո առարկա դեպքում հարկային արտոնություն տրամադրելու համար անհրաժեշտ է փոփոխություն կատարել Օրենսգրքում կամ ընդունել առանձին օրենք: Միևնույն ժամանակ հայտնում ենք, որ առանձին սուբյեկտներին հասցեական (անհատական) արտոնությունների տրամադրումը և այդ նպատակով օրենսդրական նախաձեռնությամբ հանդես գալը համարում ենք ոչ իրատեսական և ոչ նպատակահարմար՝ հետևյալ հիմնական նկատառումներով.
1. որևէ սուբյեկտի հասցեական (անհատական) արտոնության տրամադրումը ոչ միայն չի բխում հարկման արդարության ու հավասարության սկզբունքներից, այլ նաև ուղղակիորեն հակադրվում է այդ սկզբունքներին։ Մասնավորապես, առաջարկության ընդունման դեպքում կստացվի այնպես, որ նույն գործարքն իրականացրած տարբեր անձանց համար կիրառվում են հարկման տարբերակված մոտեցումներ, ինչի արդյունքում կխաթարվի բոլոր հարկ վճարողների համար գործունեության միատեսակ հարկային միջավայր ապահովելու սկզբունքը,
1. որևէ սուբյեկտի հասցեական (անհատական) արտոնության տրամադրումը ինչպես այլ անձանց, այնպես էլ արտոնությունից օգտված անձի մոտ առաջացնում է նմանատիպ արտոնություններից ապագայում նույնպես օգտվելու սպասումներ: Մասնավորապես, առաջարկության ընդունման դեպքում նույն գործարքն իրականացնող այլ անձանց կողմից օբյեկտիվ պահանջ կներկայացվի, որպեսզի նմանօրինակ արտոնություններ տրամադրվեն նաև վերջիններիս:
	Ամփոփելով վերոգրյալը՝ առաջարկում ենք վերոնշյալ դրույթը նախագծի հավելված 5-ից հանել և ներդրումային ծրագրի իրականացման պարագայում կառուցված շենք, շինությունը համայնքին անհատույց պայմանագրի հիմքով օտարելու դեպքում առաջնորդվել այդ դեպքերի մասով Հարկային օրենսգրքով սահմանված գործող կարգավորումներով:

	2. Ընդունվել է:
Նախագծում կատարվել են համապատասխան փոփոխություններ։
Նախագծի 5-րդ հավելվածում սահմանվել է, որ  «Մինչև Պայմանագրով նշված կառուցապատման իրավունքի տրամադրման ժամկետի ավարտը կառուցված շենք, շինությունը համայնքին անհատույց պայմանագրի հիմքով օտարելու դեպքում կառուցապատողը կարող է օգտվել անհատույց գործարքների դեպքում ԱԱՀ-ով հարկման բազայի կառավարության որոշումների հիման վրա 0 դրամ սահմանելու վերաբերյալ ՀՀ հարկային օրենսգրքի կարգավորումներից։»։
Նշված կարգավորմամբ Երևան համայնքին անհատույց փոխանցվելու է կատարված աշխատանքը, այսինքն՝ տեղի է ունենալու աշխատանքի կատարման արդյունքի փոխանցում համայնքին:



	

	2.     ՀՀ շրջակա միջավայրի նախարարություն

	12.08.2025թ.

	
	№ 1/02.5/9033-2025

	«Ներդրումային ծրագրին հավանություն տալու, «Ջի Թի Բի Դիվելոփմենթ» ՍՊ ընկերությանն ուղղակի ձևով կառուցապատման իրավունքով հողամաս տրամադրելուն և ուղղակի վաճառքի ձևով հողամաս օտարելուն համաձայնություն տալու և լիազորություն վերապահելու մասին» Կառավարության որոշման նախագծի հավելված 1-ով Հավանություն տրվող «Կասկադ մշակութային հանգույց» ճարտարապետական նախագծի իրականացման ներդրումային ծրագիրը, համաձայն «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք) 21-րդ հոդվածի, ենթակա է ռազմավարական էկոլոգիական գնահատման և փորձաքննության։
       Օրենքի համաձայն՝ շրջակա միջավայրի վրա ազդեցության գնահատման և փորձաքննության ենթակա են նաև 12-րդ հոդվածով սահմանված  նախատեսվող գործունեության տեսակները։
	 Ընդունվել է ի գիտություն:
 Կասկադ համալիրի անավարտ հատվածի կառուցման
 «Կասկադ մշակութային  հանգույց» և բազմաֆունկիցոնալ 
համալիրի նախագծային փաստաթղթերը օրենքով սահմանված 
կարգով և ժամկետներում  կներկայացվեն ՇՄԱԳ-ի 
և ՌԷԳ փորձաքննության:
	 

	3.  Էկոնոմիկայի նախարարություն
	13.08.2025թ.

	
	№ 01/18169-2025

	«Կասկադ մշակութային հանգույց» նախագծի «Ջի Թի Բի Դիվելոփմենթ» ՍՊ ընկերությանն ուղղակի ձևով կառուցապատման իրավունքով հողամաս տրամադրելուն և ուղղակի վաճառքի ձևով հողամաս օտարելուն համաձայնություն տալու և լիազորություն վերապահելու մասին» ՀՀ կառավարության որոշման նախագծի վերաբերյալ, հայտնում ենք, որ ՀՀ էկոնոմիկայի նախարարության կողմից առաջարկություններ և դիտողություններ չկան։
	  Ընդունվել է ի գիտություն:
	

	4.   ՀՀ արդարադատության  նախարարություն

	18.08.2025թ.

	
	№/27.4/36725-2025

	«Ներդրումային ծրագրին հավանություն տալու, «Ջի Թի Բի Դիվելոփմենթ» ՍՊ ընկերությանն ուղղակի ձևով կառուցապատման իրավունքով հողամաս տրամադրելուն և ուղղակի վաճառքի ձևով հողամաս օտարելուն համաձայնություն տալու և լիազորություն վերապահելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1․ Նախագծի 2-րդ կետով նախատեսվում է համաձայնություն տալ Հայաստանի Հանրապետության հողային օրենսգրքի 60-րդ հոդվածով նախատեսված սահմանափակումների ցանկում ընդգրկված Երևան համայնքի վարչական տարածքում գտնվող Թամանյան 10/1 հասցեի 0.1, և 2.348102 հա մակերեսով հողամասը՝ ուղղակի ձևով կառուցապատման իրավունքով տրամադրելուն՝ «Կասկադ մշակութային հանգույց» ճարտարապետական նախագծի իրականացման նպատակով՝ համաձայն N 2 հավելվածի:
ՀՀ հողային օրենսգրքի 48.1-ին հոդվածի 4-րդ մասի համաձայն՝ կառուցապատման իրավունքը տրամադրվում է պայմանագրով սահմանված ժամկետով և չի կարող գերազանցել 99 տարին, եթե օրենքով ավելի կարճ ժամկետ նախատեսված չէ:
Հիմք ընդունելով վերոգրյալ իրավակարգավորումը՝ անհրաժեշտ է Նախագծի նշված կետում նույնպես հստակ սահմանել կառուցապատման իրավունքով համապատասխան հողամասի տրամադրման ժամկետը։
	 1. Ընդունվել է ի գիտություն:
Որոշման նախագծի Հավելված 5-ով սահմանվում են ներդրողի հետ կնքվելիք պայմանագրի էական պայմանները, որի 6-րդ կետով արդեն իսկ ամրագրված է, որ պայմանագրի գործողության ժամկետը 5 տարի է՝ շինարարության թույլտվության ստացման պահից:
	 

	2.Նախագծի 4-րդ կետով Երևանի քաղաքապետին լիազորվում է Հայաստանի Հանրապետության անունից «ՋԻ ԹԻ ԲԻ ԴԻՎԵԼՈՓՄԵՆԹ» ՍՊ ընկերության հետ կնքելու Երևան քաղաքի հյուսիսային հատվածից Բ2 գոտու համար նախատեսված հողամասով, արևմտյան հատվածից դեպի Կասկադ համալիրի աստիճաններ ձգվող հողամասով, հարավային հատվածից ճանապարհով և արևելյան կողմից հետագայում որպես քաղաքային կանաչապատման ենթակա հողամասով ապարփակված մոտ 18500 քմ մակերեսով տարածքում՝ համաձայն N 4 հավելվածի,  սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր:
Ղեկավարվելով իրավական որոշակիության սկզբունքի դրույթներով, անհրաժեշտ է Նախագծի նշված կարգավորումը հստակեցնել, քանի որ նշված կարգավորումից պարզ չի դառնում, թե ինչ տեսակի պայմանագրի մասին է խոսք և ինչու սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը չի նախատեսվում սահմանել սեփականության օտարման համապատասխան պայմանագրով։
	2. Չի ընդունվել:

Առաջարկվող ներդրումային ծրագրի իրականացումն իրենից ենթադրում է թվով 3 գոտիների կառուցապատման աշխատանքների իրականացում, որոնք պայմանականորեն բաժանվել են Ա1 (Կասկադի համալիրի անավարտ հատվածի կառուցում), Բ1 և Բ2 (համայնքային սեփականություն հանդիսացող հողամասի օտարմամբ բազմաֆունկցիոնալ համալիրի կառուցում) և Բ3  (մասնավոր սեփականության ներքո գտնվող գույքերի նկատմամբ հանրության գերակա շահ ճանաչելու մասին որոշման հիման վրա օտարված տարածքում բազմաֆունկցիոնալ համալիրի կառուցում): Այս հատվածներից յուրաքանչյուրի կառուցապատման համար կիրառվում են լիովին տարբեր իրավական կառուցակարգեր. Ա1 գոտու դեպքում՝ համայնքային սեփականություն հանդիսացող հողամասի նկատմամբ կառուցապատման իրավունքի տրամադրում, Բ1 և Բ2 գոտիների դեպքում՝ համայնքային սեփականություն հանդիսացող հողամասի ուղղակի վաճառքի ձևով օտարում, իսկ Բ3 գոտու դեպքում՝ «Հանրության գերակա շահերի ապահովման նպատակով սեփականության օտարման մասին» օրենքով սահմանված համապատասխան որոշման ընդունման միջոցով:
Վերոնշյալ օրենքի  7-րդ հոդվածի 3-րդ մասը սահմանում է, որ օտարման գործընթացում. «Եթե ձեռքբերողը պետությունը չէ, ապա հանրության գերակա շահ ճանաչելու մասին կառավարության որոշմանը կցվում է համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը, որով սահմանվում են սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը: Եթե ձեռք բերողը Երևանի համայնքը չէ, և եթե օտարվող գույքը գտնվում է Երևան քաղաքի վարչական տարածքում, ապա Հայաստանի Հանրապետության կառավարությունն իրավունք ունի սույն մասով նախատեսված պետության անունից պայմանագիրը կնքելու լիազորությունը` որպես պատվիրակված լիազորություն, վերապահելու Երևանի քաղաքապետին: Այդ պայմանագիրն ուժի մեջ է մտնում հանրության գերակա շահ ճանաչելու մասին կառավարության որոշումն ուժի մեջ մտնելու պահից:»: Նշված նորմի մեկնաբանությունից բխում է, որ նախագծում տեղ գտած ձևակերպումը տառացիորեն կրկնում է օրենսդրական նորմի բովանդակությունը և օրենքի ընդհանուր տրամաբանության լույսի ներքո, ըստ էության, չի առաջացնում հակասություն իրավական որոշակիության սկզբունքի հետ: Այս փուլում, ըստ էության իրականացվում է վերոնշյալ պայմանագիրը կնքելու լիազորությունը՝ որպես պատվիրակված լիազորություն, վերապահելու Երևանի քաղաքապետին վերապահելու ՀՀ կառավարության Օրենքով սահմանված գործառույթը։
Իսկ ինչ վերաբերվում է  «...ինչու սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը չի նախատեսվում սահմանել սեփականության օտարման համապատասխան պայմանագրով:» հարցադրմանը, ապա ցանկանում ենք մատնանշել, որ  սեփականության օտարման համապատասխան պայմանագրով օտարման առարկա է հանդիսանում  Նախագծի Հավելված 3-ով սահմանված համայնքային սեփականություն հանդիսացող հողամասը, մինչդեռ  գերակա շահ ճանաչելու որոշման կապակցությամբ և դրան կից ներկայացվող պետության և ձեռքբերողի իրավունքները, պարտականություններն ու պատասխանատվությունը սահմանող  պայմանագրով կարգավորովում են կողմերի հարաբերությունները գերակա շահ ճանաչելու մասին որոշման իրագործման ընթացքում ծագող իրավահարաբերությունների մասով, հետևաբար այս իրավական կառուցակարգերը միմյանցից տարբեր են և չեն փոխարինում միմյանց:
	

	3․ Նախագծի հավելվածի 6-րդ կետի համաձայն՝ Նախագծի 5-րդ և 6-րդ հավելվածներով համապատասխանաբար սահմանվում է կառուցապատման և օտարման պայմանագրերի հիմնական կետերը, ուստի անհրաժեշտ է նշված հավելվածների վերնագրերը համապատասխանեցնել նշված հավելվածների բովանդակությանը։
	3. Ընդունվել է:
Նախագծի փաթեթում կատարվել են համապատասխան փոփոխություններ:
	

	4․ Նախագծի 5-րդ հավելվածի «Կողմերի պարտավորությունները» բաժնում  անհրաժեշտ է հստակեցնել, թե որ դեպքում է մինչև պայմանագրի ժամկետի լրանալը շենքը և շինությունները հանձնվում Երևան համայնքին օրինակ՝ կառուցապատումը ժամկետից շուտ ավարտելու դեպքում։
	4.Չի ընդունվել
Քանի որ հավելվածն իրենից ներկայացնում է պայմանագրի առավել էական կետերի վերաբերյալ ամփոփ փաստաթուղթ, ապա դրանում հնարավոր չէ ամբողջությամբ արտացոլել այն իրավական կարգավորումները, որոնք տեղ են գտնելու կողմերի միջև կնքվելիք պայմանագրում և/կամ որոնք բխում են մրցույթի արդյունքների հիման վրա հաղթող ճանաչված ընկերության և քաղաքապետարանի միջև կնքված «ԿԱՍԿԱԴ ՄՇԱԿՈՒԹԱՅԻՆ ՀԱՆԳՈՒՅՑ» ԾՐԱԳՐԻ ԻՐԱԳՈՐԾՄԱՆ ԻՐԱՎՈՒՆՔԻ ՏՐԱՄԱԴՐՄԱՆ ԵՎ ԾՐԱԳՐԻ ԻՐԱԿԱՆԱՑՄԱՆ» պայմանագրի դրույթներից:
Տվյալ պայմանագրի 4.3.7 կետով սահմանվում է «Ա-1 Գոտում կառուցապատման իրավունքի հիմքով կառուցված շենք, շինություններն անհատույց գործարքի հիմքով (նվիրատվության կամ այլ պայմանագիր) Քաղաքապետարանի սեփականությանը հանձնել մինչև Պայմանագրի 3.1.1. կետով սահմանված ժամկետի ավարտը», իսկ պայմանագրի 3.1.1 կետով սահմանված ժամկետը 5 տարի է: Այս նորմը իր ամրագրումն է գտնելու նաև կնքվելիք կառուցապատման իրավունքի տրամադրման մասին պայմանագրում:
	

	5․Նախագծի 5-րդ հավելվածի «Կողմերի պարտավորությունները» բաժնում սահմանված է, որ մինչև Պայմանագրով նշված կառուցապատման իրավունքի տրամադրման ժամկետի ավարտը կառուցված շենք, շինությունը համայնքին անհատույց պայմանագրի հիմքով օտարելու դեպքում ստանալ ԱԱՀ վճարելու պարտավորությունից ազատվելու արտոնություն։
Այս առումով հարկ է նկատի ունենալ ՀՀ քաղաքացիական օրենսգրքի 204․1-րդ հոդվածի 4-րդ մասի կարգավորումները, որոնց համաձայն՝ սեփականության իրավունքով այլ անձի պատկանող հողամասում կառուցապատման իրավունքով կառուցված կամ ստեղծված շենքերը և շինությունները հողամասի սեփականատիրոջ սեփականությունն են, եթե այլ բան նախատեսված չէ օրենքով:
Ուստի տվյալ պարագայում պարզ չի դառնում, թե փաստացի ինչպես կարող է կառուցապատման իրավունքի տրամադրված հողամասի վրա կառուցվող շենքերը և շինությունները «անհատույց պայմանագրի հիմքով» օտարվել նշված գույքի սեփականատիրոջը։ 
	5. Չի ընդունվել;
Համաձայն ՀՀ քաղաքացիական օրենսգրքի 204․1-րդ հոդվածի այլ անձի պատկանող հողամասում անձը կարող է պայմանագրով ձեռք բերել կառուցապատման իրավունք՝ քաղաքաշինական նորմերի ու կանոնների, ինչպես նաև հողամասի նշանակության վերաբերյալ պահանջների պահպանմամբ սահմանված կարգով կառուցել շենքեր և շինություններ, դրանք վերակառուցել կամ քանդել և կառուցապատման իրավունքի գործողության ժամկետի ընթացքում տիրապետել և օգտագործել այդ գույքը: Կառուցապատման ժամկետի ավարտից հետո կառուցապատողի կատարած անբաժանելի բարելավումները չեն հատուցվում, եթե այլ բան նախատեսված չէ օրենքով կամ պայմանագրով: Սեփականության իրավունքով այլ անձի պատկանող հողամասում կառուցապատման իրավունքով կառուցված կամ ստեղծված շենքերը և շինությունները հողամասի սեփականատիրոջ սեփականությունն են, եթե այլ բան նախատեսված չէ օրենքով: 
Այս նորմերի վերլուծությունից բխում է, որ կառուցապատման իրավունքի տրամադրման պայմանագրի գործողության ընթացքում կառուցապատման իրավունք ունեցող անձն է հանդիսանում գույքի տիրապետողն ու օգտագործողը, անկախ այն հանգամանքից բուն կառուցապատման/շինարարական աշխատանքները երբ են ավարտվել, իսկ հողամասի սեփականատիրոջ  սեփականության իրավունքը իրեն պատկանող հողամասում կատարված անբաժանելի բարելավումների նկատմամբ ծագում է մինայն կառուցապատման պայմանագրի դադարից հետո, և միայն այդ հիմքով կարող է նշված գույքի նկատմամբ գրանցվել հողամասի սեփականատիրոջ սեփականության իրավունքը: 
Առաջարկվող կարգավորումը կիրառելի է այն դեպքի համար, երբ մինչև պայմանագրով սահմանված կառուցապատման ժամկետի ավարտը կառուցապատման իրավունք ունեցող անձը, իր պայմանագրային պարտավորությունները ամբողջությամբ կատարած լինելու հանգամանքով պայմանավորված Երևան համայնքին անհատույց փոխանցվելու է կատարված աշխատանքը, այսինքն՝ տեղի է ունենալու աշխատանքի կատարման արդյունքի փոխանցում համայնքին։ Ստացվում է, որ սույն նախագծով նախատեսված քաղաքաշինական ծրագրի իրագործման պայման հանդիսացող պարտավորությունը՝ կառուցապատման իրավունքի հիմքով շենք շինության կառուցումը համարվում է աշխատանքների կատարում, որի արդյունքը կարող է սեփականության իրավունքով, անհատույց եղանակով փոխանցվել Համայնքին, մինչև կառուցապատման պայմանագրի ժամկետի ավարտը։
Այդուհանդերձ նախագծում կատարվել են համապատասխան փոփոխություններ և  Նախագծի 5-րդ հավելվածում սահմանվել է, որ  «Կառուցապատման ժամկետի ավարտից հետո կամ մինչև Պայմանագրով նշված կառուցապատման իրավունքի տրամադրման ժամկետի ավարտը կառուցված շենք, շինությունը համայնքին անհատույց պայմանագրի հիմքով օտարելու դեպքում կառուցապատողը կարող է օգտվել անհատույց գործարքների դեպքում ԱԱՀ-ով հարկման բազայի կառավարության որոշումների հիման վրա 0 դրամ սահմանելու վերաբերյալ ՀՀ հարկային օրենսգրքի կարգավորումներից։»։


	

	6․Նախագծի 5-րդ հավելվածի «Կողմերի պարտավորությունները» բաժնում սահմանված է, որ Կառուցապատողը պարտավոր է կառուցապատումն իրականացնել «Կասկադ մշակութային հանգույց» նախագծին համապատասխան, եթե նախագծի փոփոխություններ չեն իրականացվում, իսկ փոփոխությունների դեպքում՝ համապատասխան արված փոփոխություններին։
Այս առումով նախ հարկ ենք համարում նշել, որ ՀՀ հողային օրենսգրքի 49-րդ հոդվածի 1-ին մասի 5-րդ կետի համաձայն՝ պետության և համայնքների սեփականություն համարվող հողերից տրամադրված կամ այլ հիմքերով ձեռք բերված հողամասերի նկատմամբ իրավունքները կարող են սահմանափակվել` որոշակի ժամկետներում սահմանված կարգով համաձայնեցված նախագծով հողամասի կառուցապատումն սկսելու և ավարտելու կամ յուրացնելու կամ կառուցապատման իրավունքը բացառելու պայմանով, ինչը և տվյալ նախագծով իրականացվում է, ուստի գտնում ենք, որ Նախագծի փոփոխության իրականացման հնարավորություն տվող կարգավորումների նախատեսումը ունի լրացուցիչ հիմնավորման կարիք։
Միաժամանակ նշված կարգավորումների կապակցությամբ առաջարկում ենք նախատեսել նախագծում փոփոխություններ իրականացնելու հստակ պայմանները, մասնավորապես նախատեսել, որ դրանք կարող են իրականացվել միայն պայմանագրի մյուս կողմի գրավոր համաձայնության և ներդրումային ծրագրին համապատասխանելիության դեպքում։
Միաժամանակ անհրաժեշտ է նշված բաժնում հստակեցնել ներդրումների արժեքը գերազանցելու դեպքում՝ Երևան համայնքի հետ ձեռք բերվող հաջորդիվ պայմանավորվածությունների ձեռք բերման ձևը և ընթացակարգը պայմանագրում փոփոխություն, նոր պայմանագիր և այլն։
	6. Չի ընդունվել:
Քանի որ հավելվածն իրենից ներկայացնում է պայմանագրի առավել էական կետերի վերաբերյալ ամփոփ փաստաթուղթ, ապա դրանում հնարավոր չէ ամբողջությամբ արտացոլել այն իրավական կարգավորումները, որոնք տեղ են գտնվելու կողմերի միջև կնքվելիք պայմանագրում և/կամ որոնք բխում են մրցույթի արդյունքների հիման վրա հաղթող ճանաչված ընկերության և քաղաքապետարանի միջև կնքված «ԿԱՍԿԱԴ ՄՇԱԿՈՒԹԱՅԻՆ ՀԱՆԳՈՒՅՑ» ԾՐԱԳՐԻ ԻՐԱԳՈՐԾՄԱՆ ԻՐԱՎՈՒՆՔԻ ՏՐԱՄԱԴՐՄԱՆ ԵՎ ԾՐԱԳՐԻ ԻՐԱԿԱՆԱՑՄԱՆ» պայմանագրի դրույթներից:
Տվյալ պայմանագրի 4.3.2. կետի համաձայն, Ընկերությունն իրավունք ունի նախաձեռնել Նախագծի փոփոխություններ կամ լրացումներ Քաղաքապետարանի գրավոր համաձայնությամբ՝ Ճարտարապետի համաձայնության առկայության դեպքում, ներառյալ այն դեպքերում, երբ Նախագծի փոփոխությունները միտված են ապահովելու ՀՀ ներպետական օրենսդրական (օրենքներ, ենթաօրենսդրական ակտեր) պահանջների բավարարմանը։
Դիտողության մեջ նշված կետում խոսքը վերաբերվում է ընկերության պարտականությանը առ այն, որ «Կասկադ մշակութային հանգույց»-ի կառուցապատումը պետք է իրականացվի նախագծին համապատասխան, որը հանդիսանում է պայմանագրի էական պայման, իսկ նախագծում փոփոխություններ իրականացնելու, դեպքերի և կարգի վերաբերյալ կարգավորումները պայմանագրի ընդհանուր բովանդակությունն են կազմում, բխում են արդեն իսկ կողմերի միջև կնքված պայմանագրի բովանդակությունից և անպայմանորեն իրենց արտացոլումն են գտնելու կառուցապատման իրավունքի տրամադրման պայմանագրում:

Ներդրումների արժեքը գերազանցելու դեպքում՝ Երևան համայնքի հետ ձեռք բերվող հաջորդիվ պայմանավորվածությունների ձեռք բերման ձևը և ընթացակարգը ևս կկարգավորվի կառուցապատման իրավունքի տրամադրման պայմանագրով։
	

	7․ Նախագծի 5-րդ հավելվածի «Ռիսկերի կառավարում և երաշխիքներ» բաժնի 1-ին կետում անհրաժեշտ է հստակեցնել, թե որ հողամասի գրավի մասին է խոսքը։
Միաժամանակ նույն բաժնի 2-րդ կետում անհրաժեշտ է հստակեցնել, թե որ պայմանների և ինչ ծավալով խախտման դեպքում կարող է լուծվել համապատասխան պայմանագիրը, քանի որ «համապատասխան պայմանների» ձևակերպումը չի համապատասխանում իրավական որոշակիության սկզբունքի դրույթներին։
Նշված դիտարկումները վերաբերում են նաև Նախագծի 6-րդ հավելվածով նախատեսված համանման կարգավորումներին, որի կապակցությամբ հարկ է նկատի ունենալ նաև ՀՀ հողային օրենսգրքի 66-րդ հոդվածի 1-ին մասի 5-րդ կետը, որի համաձայն՝ կառավարության համապատասխան որոշմամբ և հողամասի ուղղակի վաճառքի պայմանագրում կամ ՊՄԳ պայմանագրում պետք է սահմանվեն իրականացվելիք ծրագրերը կամ ներդրման չափն ու պայմանները, ինչպես նաև հողամասի ուղղակի վաճառքի պայմանագրի պայմանների խախտման համար պատասխանատվությունը։
	7. Ընդունվել է մասնակի:

Նախագծի 5-րդ հավելվածի «Ռիսկերի կառավարում և երաշխիքներ» բաժնի 1-ին կետում ավելացվել է, որ գրավից ազատելու մասին համաձայնությունը վերաբերվում է Բ 1 և Բ2 գոտու կառուցապատման համար նախատեսված հողամասին, որը համարվում է գրավադրված՝ ի օգուտ համայնքի:

Ինչ վերաբերվում է «համապատասխան պայմանների» ձևակերպումը իրավական որոշակիության սկզբունքի դրույթներին չհամապատասխանելու վերաբերյալ դիտարկմանը, ապա  ՀՀ հողային օրենսգրքի 66-րդ հոդվածի 1-ին մասի 5-րդ կետով սահմանվում է, որ կառավարության համապատասխան որոշմամբ և հողամասի ուղղակի վաճառքի պայմանագրում կամ ՊՄԳ պայմանագրում պետք է սահմանվեն իրականացվելիք ծրագրերը կամ ներդրման չափն ու պայմանները, ինչպես նաև հողամասի ուղղակի վաճառքի պայմանագրի պայմանների խախտման համար պատասխանատվությունը։ Քանի որ հավելվածն իրենից ներկայացնում է պայմանագրի առավել կարևոր կետերի վերաբերյալ ամփոփ փաստաթուղթ, ապա դրանում հնարավոր չէ ամբողջությամբ արտացոլել այն իրավական կառուցակարգերը, որոնք ընկած են «համապատասխան պայմաններ» ձևակերպման ներքո, սակայն նման դրույթի առկայությունը պարտադիր է դարձնում կողմերի համար կնքվելիք պայմանագրում առավել մանրամասն սահմանել այն իրավիճակները, որոնք կարող են պայմանագրի լուծման հիմք հանդիսանալ, և այս մոտեցումը լիովին բխում է օրեսնգրքի կարգավորումներից, քանի որ այն մատնանշում է, որ այդ պայմանները կարող են առավել մանրամասն սահմանվել հողամասի ուղղակ վաճառքի պայմանագրում:
	

	8․ Միաժամանակ հարկ ենք համարում նշել, որ Նախագծում և Նախագծի հավելվածներում կիրառվում է «Ա» և «Բ» գոտիներ հասկացությունները, որոնցից սակայն հստակ պարզ չի դառնում, թե որ հողամասի, կամ որ հողամասի համապատասխան հատվածի մասին է խոսքը, ուստի իրավական որոշակիության սկզբունքից ելնելով, անհրաժեշտ է Նախագծում հստակ սահմանել նշված գոտիների կոորդինատները՝ նշելով կադաստրային ծածկագրերը և չափերը։
	 8. Ընդունվել է:
ՀՀ կառավարության որոշման նախագծում, ինչպես նաև նախագծի Հավելված 2, Հավելված 3 և Հավելված 4-ում կատարվել են համապատասխան փոփոխություններ:
	

	9․ Միաժամանակ անհրաժեշտ է Նախագծի նախաբանում «հողային օրենսգրքի» բառերից առաջ լրացնել «Հայաստանի Հանրապետության» բառերը։
	9. Ընդունվել է;
Նախագծում կատարվել են համապատասխան փոփոխություններ:
	

	5․   ՀՀ կրթության, գիտության, մշակույթի և սպորտի նախարարություն
	08.08.2025թ.

	
	№27/20.1/25408-2025

	ՀՀ կրթության, գիտության, մշակույթի և սպորտի նախարարությունը «Ջի Թի Բի Դիվելոփմենթ» ՍՊ ընկերությանն ուղղակի ձևով կառուցապատման իրավունքով հողամաս տրամադրելուն և ուղղակի վաճառքի ձևով հողամաս օտարելուն համաձայնություն տալու և լիազորություն վերապահելու մասին» Հայաստանի Հանրապետության կառավարության որոշման նախագծի վերաբերյալ իր իրավասության շրջանակներում առարկություններ չունի, սակայն հաշվի առնելով, որ «Հավելված 2»-ով սահմանված հողամասը՝ համաձայն Երևանի քաղաքապետի 28.11.2007 թ. N 5074-Ա որոշմամբ հաստատված Երևան քաղաքի Կենտրոն թաղային համայնքի տարածքի գոտիավորման նախագծի «Պատմամշակութային հուշարձանների պահպանման գոտիների համակարգը» ուրվագծի, գտնվում է հուշարձանների պահպանման գոտում, ուստի՝ «Կասկադ մշակութային հանգույց» ճարտարապետական նախագիծը սահմանված կարգով անհրաժեշտ է համաձայնեցնել ՀՀ ԿԳՄՍ նախարարության հետ: 
	Ընդունվել է ի գիտություն:

	6․  Քաղաքաշինության կոմիտե

	20.08.2025

	
	№ 01/18/13587-2025

	Քաղաքաշինության կոմիտեում ուսումնասիրվել է «Ներդրումային ծրագրին հավանություն տալու, «Ջի Թի Բի Դիվելոփմենթ» ՍՊ ընկերությանն ուղղակի ձևով կառուցապատման իրավունքով հողամաս տրամադրելուն և ուղղակի վաճառքի ձևով հողամաս օտարելուն համաձայնություն տալու և լիազորություն վերապահելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ առաջարկությունները ներկայացվում են ստորև:  
1. Նախագծի՝
1) 5-րդ կետը և 1-ին հավելվածի վերնագիրը համապատասխանեցման կարիք ունեն, քանի որ 5-րդ կետում նշված է, որ հողամասը կարող է օգտագործվել միայն ճարտարապետական նախագծի իրականացման նպատակով, իսկ 1-ին հավելվածում՝ նշված է նախագծի իրականացման ներդրումային ծրագիր:
	







Նախագծի 1-ին հավելվածը իրենից ներկայացնում է ներդրումային այն ծրագիրը, որը «Կասկադ մշակութային հանգույց» ճարտարապետական նախագծի իրականացման իրավունքի շնորհման բաց մրցույթ»-ին մասնակցելու կապակցությամբ ներկայացվել է  ՋԻ ԹԻ ԲԻ ԴԻՎԵԼՈՓՄԵՆԹ», «ՌԵԱԼ ՋԻ», «ԿԱՐԳՈ ՍԸԼՈՒՇՆ ԲՐՈՔԵՐԵՅՋ», «ԿԱՐԳՈ ԷՔԱՊՐԵՍ ՋՈՐՋԻԱ» ՍՊ ընկերությունների անունից՝ 29.01.2025թ․ համատեղ գործունեության մասին պայմանագրի հիման վրա, նրանց անունից հանդես եկող իրավաբանական անձ՝ «ՋԻ ԹԻ ԲԻ ԴԻՎԵԼՈՓՄԵՆԹ» ՍՊ ընկերության կողմից, որը կազմվել և ներկայացվել է Կասակդ համալիրի վերակառուցման ճարտարապետական նախագծի իրականացման իրավունքի շնորհման մրցույթին մասնակցելու նպատակով։ Ըստ էության ներդրումային ծրագրի առանցքը հանդիսանում է հենց նշված ճարտարապետական նախագծի իրականացեւմը։
	 

	2. Նախագծի N 1 հավելվածի՝
1) «I. Ծրագրի նկարագրություն» գլխի. 
բ. 5-րդ պարբերության համաձայն՝ ծրագրով նախատեսվում է կառուցել բնակելի բազմաֆունկցիոնալ համալիր (Բ1, Բ2 և Բ3 գոտիներ) 125.000 քմ հողատարածքի վրա, սակայն մանրամասնեցված չեն բնակելի համալիրին վերաբերող տվյալները,
2) «IV. Տեխնիկատնտեսական ցուցանիշներն ու հիմնավորումները» գլխի՝
ա. «Բ Գոտի» ենթագլխում նշված են հանրության գերակա շահի ճանաչման արդյունքում գույք(եր)ի սեփականատերերին տրվող փոխհատուցման գումարի չափերը: Մասնավորապես՝ բնակելի տարածքների 1քմ-ի համար նշվում է 312.000 դրամ, սակայն պարզ չէ ինչպես է ձևավորվել այդ չափը (գնահատման հաշվետվության տվյալ տարածքում 1քմ-ի շուկայական արժեքի կամ այլ չափանիշի հիման վրա), 
բ. եկամտի հոսքեր ենթագլխում նշվում է, որ այդ տարածքում 1քմ-ի վաճառքի արժեք է նախատեսվում 4000-12.000 ԱՄՆ դոլարին համարժեք դրամը, ինչը ենթադրում է, որ իրացվող տարածքների 1քմ-ի արժեքը գնահատման հաշվետվությունների հիման վրա չդիտարկելու պարագայում սեփականատերերի կողմից կներկայացվեն ավելի բարձր արժեքով հատուցում տրամադրելու պահանջներ,
գ. հիմնական ծախսերի մեջ կիրառված է «քաղաքաշինական փաստաթղթերի ձեռքբերում» ձևակերպումը, որը վերանայման կարիք ունի (օրինակ՝ կառուցապատման թույլտվությունների համար օրենսդրությամբ սահմանված հարկեր տուրքեր, վճարներ),
դ. «Տեխնիկակական ցուցանիշներ» ենթագլխում նշվում է 3 բազմաֆունկցիոնալ բնակելի թաղամասի մասին, այն պարագայում, երբ «I. Ծրագրի նկարագրություն» գլխի       5-րդ պարբերության մեջ նշվում մեկ բնակելի բազմաֆունկցիոնալ համալիրի մասին,
ե. «IX Պետությունից ակնկալվող աջակցություն» ենթագլխի համաձայն նախատեսվում է հողերի օտարում ընկերությանը՝ առուվաճառքի պայմանագրերի կնքմամբ, պայմանագրերի գինը սահմանելով գույք(եր)ի կադաստրային արժեք(ներ)ի չափով, իսկ վճարման կարգը՝ տարաժամկետ վճարմամբ: Սակայն սահմանված չէ, թե քանի փուլով և ինչ համամասնությամբ է իրականացվելու տարաժամկետ վճարումը,
զ. հավելվածի գլուխներն անհրաժեշտ է համարակալել արաբական թվանշաններով՝ հիմք ընդունելով «Նորմատիվ իրավական ակտերի մասին» օրենքի պահանջները:
	2. Չի ընդունվել:
Նախագծի 1-ին հավելվածը իրենից ներկայացնում է ներդրումային այն ծրագիրը, որը «Կասկադ մշակութային հանգույց» ճարտարապետական նախագծի իրականացման իրավունքի շնորհման բաց մրցույթ»-ին մասնակցելու կապակցությամբ ներկայացվել է  ՋԻ ԹԻ ԲԻ ԴԻՎԵԼՈՓՄԵՆԹ», «ՌԵԱԼ ՋԻ», «ԿԱՐԳՈ ՍԸԼՈՒՇՆ ԲՐՈՔԵՐԵՅՋ», «ԿԱՐԳՈ ԷՔԱՊՐԵՍ ՋՈՐՋԻԱ» ՍՊ ընկերությունների անունից՝ 29.01.2025թ․ համատեղ գործունեության մասին պայմանագրի հիման վրա, նրանց անունից հանդես եկող իրավաբանական անձ՝ «ՋԻ ԹԻ ԲԻ ԴԻՎԵԼՈՓՄԵՆԹ» ՍՊ ընկերության կողմից: Տվյալ փաստաթղթի մեջ փոփոխությունների իրականացումը Երևանի քաղաքապետարանի իրավասություններից դուրս է, սակայն ներկայացված դիտողությունները և առաջարկները հնարավորինս հաշվի կառնվեն կնքվելիք պայմանագրերում:
	

	3. Նախագծի N 5 հավելվածում՝
1) «ներդրման չափ» տողում թվային և տեքստային արտահայտությունները չեն համընկնում (նշված է 20.046.273.000 (քսան միլիարդ քառասունինը միլիոն երկու հարյուր յոթանասուներեք հազար) դրամ),
	3. . Ընդունվել է:
Նախագծում կատարվել են համապատասխան փոփոխություններ:
	

	2) «Ռիսկերի կառավարում և երաշխիքներ» տողում նշվում է, որ համայնքը կարող է միակողմանի լուծել հողամասի օտարման պայմանագիրը, եթե ներդրողը խախտել է «Կասկադ մշակութային հանգույց»-ի կառուցապատման պայմանագրի համապատասխան պայմանները, ինչից հետևում է, որ կարող են լինել նաև պայմանագրի պայմաններ, որոնց խախտումը կդիտարկվի որպես իրավաչափ և չի հանդիսանա պայմանագրի միակողմանի լուծման հիմք: Բացի այդ՝ նշված չէ, թե կատարված ծախսերի կամ դրանց մի մասի հատուցում նախատեսվում է, թե ոչ:
	Չի ընդունվել:
Քանի որ հավելվածն իրենից ներկայացնում է պայմանագրի առավել էական կետերի վերաբերյալ ամփոփ փաստաթուղթ, ապա դրանում հնարավոր չէ ամբողջությամբ արտացոլել այն իրավական կարգավորումները, որոնք տեղ են գտնվելու կողմերի միջև կնքվելիք պայմանագրում և/կամ որոնք բխում են մրցույթի արդյունքների հիման վրա հաղթող ճանաչված ընկերության և քաղաքապետարանի միջև կնքված «ԿԱՍԿԱԴ ՄՇԱԿՈՒԹԱՅԻՆ ՀԱՆԳՈՒՅՑ» ԾՐԱԳՐԻ ԻՐԱԳՈՐԾՄԱՆ ԻՐԱՎՈՒՆՔԻ ՏՐԱՄԱԴՐՄԱՆ ԵՎ ԾՐԱԳՐԻ ԻՐԱԿԱՆԱՑՄԱՆ» պայմանագրի դրույթներից:
«Ռիսկերի կառավարում և երաշխիքներ» տողում նշվում է, որ համայնքը կարող է միակողմանի լուծել հողամասի օտարման պայմանագիրը, եթե ներդրողը խախտել է «Կասկադ մշակութային հանգույց»-ի կառուցապատման պայմանագրի համապատասխան պայմանները, որպես պայմանագրի առավել էական պայման, սակայն պայմանագրում կարող են լինել այնպիսի պայմաններ, որոնք չեն հանգեցնում պայմանագրի միակողմանի լուծման, այլ առաջացնում են այլ պատասխանատվության տեսակներ, որոնք մանրամասն սահմանված կլինեն պայմանագրի՝ կողմերի պատասխանատվությունը սահմանող բաժնում:
Ինչ վերաբերվում է կատարված ծախսերի վերադարձին, ապա վերոնշյալ պայմանագրի 4.1.19 կետի համաձայն պայմանագրի նշված հիմքով միակողմանի լուծման դեպքում <Երևան համայնքին պատկանող գույքերի ուղղակի վաճառքի պայմանագրով օտարված հողամասերը՝ ներառյալ տվյալ պահի դրությամբ դրանց վրա գտնվող (կառուցված) ողջ անշարժ գույքը, ենթակա են վերադարձման Երևան համայնքին։ Օտարման պայմանագրով սահմանված գինը ենթակա չէ հետ վերադարձման։>։
	

	  4. Նախագծի N 6 հավելվածում՝
1) «Գործարքի առարկան» տողում նշվում է «բազմաֆունկցիոնալ համալիր», այն պարագայում, երբ N 1 հավելվածի «IV. Տեխնիկատնտեսական ցուցանիշներն ու հիմնավորումները» գլխի «Տեխնիկակական ցուցանիշներ» ենթագլխում նշվում է թվով 3 բազմաֆունկցիոնալ բնակելի թաղամասի մասին:
	Ընդունվել է ի գիտություն:
Քանի որ Նախագծի 1-ին հավելվածը իրենից ներկայացնում է ներդրումային այն ծրագիրը, որը «Կասկադ մշակութային հանգույց» ճարտարապետական նախագծի իրականացման իրավունքի շնորհման բաց մրցույթ»-ին հաղթող ճանաչված մասնակցի կողմից, դրանում ներկայացված են ներդրումային ծրագրի շրջանակներում իրականացվելիք բոլոր կառուցյների մասին տեղեկատվություն: Ներդրումային ծրագրի իրականացումն իրենից ենթադրում է թվով 3 գոտիների կառուցապատման աշխատանքների իրականացում, որոնք պայմանականորեն բաժանվել են Ա1 (Կասկադի համալիրի անավարտ հատվածի կառուցում), Բ1 և Բ2 (համայնքային սեփականություն հանդիսացող հողամասի օտարմամբ բազմաֆունկցիոնալ համալիրի կառուցում) և Բ3  (մասնավոր սեփականության ներքո գտնվող գույքերի նկատմամբ հանրության գերակա շահ ճանաչելու մասին որոշման հիման վրա օտարված տարածքում բազմաֆունկցիոնալ համալիրի կառուցում): Այս հատվածներից յուրաքանչյուրի կառուցապատման համար կիրառվում են լիովին տարբեր իրավական կառուցակարգեր. Ա1 գոտու դեպքում՝ համայնքային սեփականություն հանդիսացող հողամասի նկատմամբ կառուցապատման իրավունքի տրամադրում, Բ1 և Բ2 գոտիների դեպքում՝ համայնքային սեփականություն հանդիսացող հողամասի ուղղակի վաճառքի ձևով օտարում, իսկ Բ3 գոտու դեպքում՝ «Հանրության գերակա շահերի ապահովման նպատակով սեփականության օտարման մասին» օրենքով սահմանված համապատասխան որոշման ընդունման միջոցով: Բազմաֆունկցիոնալ բնակելի համալիրները տեղակայված են լինել Բ1 և Բ2 գոտիները ընդգրկող հողամասի վրա, որը հանդիսանում է Նախագծի Հավելված 6-ով սահմանված գործարքի առարկա հողամասը, իսկ 3-րդը տեղակայված է լինելու գերակա շահ ճանաչելու մասին որոշման շրջանակում ընդգրկվող հողամասի վրա: 
	

	2) «Պայմանագրի ժամկետ» տողում պայմանագրի գործողության ժամկետի մեկնարկը հստակեցման կարիք ունի, քանի որ նշվում է, որ սահմանվում է 5 տարի՝ սկսած հողամասերի նկատմամբ սեփականության իրավունքի փոխանցման և հողամասերի կառուցապատման համար անհրաժեշտ քաղաքաշինական փաստաթղթերի ստացման պահից, այն պարագայում, երբ դրանք տարբեր ժամկետներ են և պարզ չէ, թե որից սկսած պետք է հաշվարկվի ժամկետը:
	Ընդունվել է: 
Սահմանվել է, որ հողամասի օտարման պայմանագրի գործողության մեկնարկի ժամկետի հաշվարկը սեփականության իրավունքի փոխանցման պահից:
	

	5. Հիմք ընդունելով ՀՀ վարչապետի մոտ այս ծրագրի վերաբերյալ 26.06.2025թ–ին կայացած խորհրդակցությունը՝ առաջարկում եմ գնահատել Երևան համայնքի վարչական տարածքում գտնվող Թամանյան 10/3 հասցեի համայնքային սեփականություն հանդիսացող 0.1953, 4.636157 և 0.04 հա մակերեսով հողատարածքի շուկայական արժեքը հարակից՝ վաճառքի հանված հողատարածքների (նախագծման թույլտվություն ունեցող) արժեքների ուսումնասիրմամբ, քանի որ Նախագծի հիմնավորման մեջ հստակ և չափելի տվյալներ ներառված չեն։ Նշված արժեքների ուսումնասիրությունը և համեմատական վերլուծությունը հնարավորություն կտա պարզել ներկայացված առաջարկի և շուկայական արժեքների հարաբերակցությունը, ինչը լրացուցիչ հիմք կծառայի ներկայացված առաջարկի վերաբերյալ հիմնավոր կարծիք ձևավորելու գործում։
	5. Նախագծի հիմնավորմա մեջ նշված է, որ  ըստ 3 տարբեր լիցենզավորված գնահատողների կողմից ներկայացված հաշվետվությունների հիման վրա կազմված միավորված եզրակացության Կասկադ համալիրին հարող Թամանյան 10/3 հասցեում գտնվող  շուրջ 4,6 հա մակերեսով հողամասի շուկայական արժեքը կազմում է 1270 դոլլար մեկ քմ-ի համար, 2025թ. հուլիս 11-ի դրությամբ:  

	

	Միաժամանակ Նախագծում առկա են որոշ տեխնիկական վրիպակներ: Առաջարկվում է Նախագծի. 
1. 1-ին կետում «0.1, և 2.348102 հա մակերեսով հողամասում» բառերը փոխարինել «0.1 և 2.348102 հա մակերեսներով հողամասերում» բառերով, իսկ «0.1953, 4.636157 և 0.04 հա մակերեսով հողամասում» բառերը՝ «0.1953, 4.636157 և 0.04 հա մակերեսներով հողամասերում»,
	Ընդունվել է:
Նախագծում կատարվել են համապատասխան փոփոխություններ:
	

	2. 2-րդ կետում «0.1, և 2.348102 հա մակերեսով հողամասում» բառերը փոխարինել «0.1 և 2.348102 հա մակերեսներով հողամասերում» բառերով,
	Ընդունվել է:
Նախագծում կատարվել են համապատասխան փոփոխություններ:
	

	3. 3-րդ կետում հստակեցնել արժեքը վերաբերում է նշված կետում նշված բոլոր 3 հողամասերին և եթե այո, ապա անհրաժեշտ է «կադաստրային արժեք ունեցող հողամասը» բառերը փոխարինել «ընդհանուր կադաստրային արժեք ունեցող հողամասերը» բառերով:
	Ընդունվել է:
Նախագծում կատարվել են համապատասխան փոփոխություններ:
	

	                            7.  Կադաստրի կոմիտե

	№  ՍԹ/15106-2025

	   Ի պատասխան Ձեր 2025 թվականի օգոստոսի 1-ի N ԴԽ/14.1/26299-2025 գրության՝ «Ջի Թի Բի Դիվելոփմենթ» ՍՊ ընկերությանն ուղղակի ձևով կառուցապատման իրավունքով հողամաս տրամադրելուն և ուղղակի վաճառքի ձևով հողամաս օտարելուն համաձայնություն տալու և լիազորություն վերապահելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի էլեկտրոնային տեղեկատվական շտեմարանի տվյալների համաձայն՝ քաղաք Երևան, Կենտրոն, Ա. Թամանյան փողոց, 10/1 հասցեում գտնվող 01-006-0012-0121 և 01-006-0012-0122 կադաստրային ծածկագրերով հողամասերը միավորվել են՝ ձևավորելով 2.448102 հա ընդհանուր մակերեսով հողամաս, որի նկատմամբ 2025 թվականի հուլիսի 22-ին կատարվել է իրավունքի պետական գրանցում (անշարժ գույքի նկատմամբ իրավունքների պետական գրանցման N 22072025-01-0257 վկայական), հետևաբար առաջարկում ենք Նախագծի 1-ին և 2-րդ կետերում, ինչպես նաև Նախագծին կից ներկայացված N 5 հավելվածում կատարել համապատասխան փոփոխություններ` ըստ իրավունքի պետական գրանցման տվյալների:
   Առաջարկում ենք Նախագծի 3-րդ կետում «10 մլրդ 449 մլն ՀՀ դրամ դրամ» բառերը փոխարինել «10,449,275,265 ՀՀ դրամ շուկայական արժեքին մոտարկված» բառերով։
   Բացի այդ՝ առաջարկում ենք ևս մեկ անգամ ճշգրտել Նախագծին կից ներկայացված N 1 հավելվածում նշված մակերեսների չափերը և նախատեսվող օգտագործման ուղղությունները և դրանք համապատասխանեցնել Նախագծում ներկայացված թվային տվյալներին՝ դրանցում կատարելով համապատասխան փոփոխություններ և լրացումներ:
   Տեղեկացնում ենք, որ քաղաք Երևան, Կենտրոն, Ա. Թամանյան փողոց, 10/3 և Անտառային փողոց, 2/1 հասցեներում գտնվող հողամասերի նկատմամբ գրանցված է ՀՀ կրթության և գիտության նախարարության «Մատենադարան Մ. Մաշտոցի անվան հին ձեռագրերի գիտահետազոտական ինստիտուտ» ՊՈԱԿ-ի անհատույց օգտագործման իրավունքը:
   Հավելենք նաև, որ Նախագծին կից ներկայացված N 5 հավելվածի «Ռիսկերի կառավարում և երաշխիքներ» բաժնի 2-րդ կետով և N 6 hավելվածի նույն բաժնի 
3-րդ կետով նախատեսվում է օտարման պայմանագրերը միակողմանի լուծելու վերաբերյալ դրույթ, մինչդեռ անհրաժեշտ է ընդգծել, որ անշարժ գույքի նկատմամբ իրավունքի պետական գրանցումից հետո ծագում է գնորդի սեփականության իրավունքը, իսկ «Գույքի նկատմամբ իրավունքների պետական գրանցման մասին» օրենքի 35-րդ հոդվածով սեփականության իրավունքի միակողմանի դադարման պետական գրանցման ընթացակարգ նախատեսված չէ: Նշվածի համատեքստում առաջարկում ենք հստակեցնել Նախագծին կից ներկայացված N 5 և N 6 hավելվածների հիշյալ կետերը:
   Միաժամանակ առաջարկում ենք Նախագծի փաթեթում ներառել նաև
01-006-0012-0115 կադաստրային ծածկագրով հողամասի և Նախագծին կից ներկայացված N4 հավելվածում սխեմաները նշված տարածքին սխեմաները՝ կազմված WGS-84 (ՎԻ ՋԻ ԷՍ-84) (ARMREF 02) ազգային գեոդեզիական կոորդինատային համակարգով:

	Ընդունվել է մասնակի:
[bookmark: _Hlk211868343]Կենտրոն, Ա. Թամանյան փողոց, 10/1 հասցեում գտնվող հողամասի մակերեսը և կադաստրային կոդը համապատասխանեցվել է 2025 թվականի հուլիսի 22-ին կատարվել է իրավունքի պետական գրանցման տվյալների հետ, իսկ  Նախագծի 3-րդ կետում «10 մլրդ 449 մլն ՀՀ դրամ դրամ» բառերը փոխարինվել են «10,449,275,265 ՀՀ դրամ շուկայական արժեքին մոտարկված» բառերով;
Ինչ վերաբերվում է Նախագծի Հավելված 1-ով ներկայացված մակերեսներին, ապա դրանք վերաբերվում են ոչ թե հողամասերին, այլ ներդրումային ծրագրի արդյունքում իրականացվելիք կառուցապատման մակերեսներին:
Քաղաք Երևան, Կենտրոն, Ա. Թամանյան փողոց, 10/3 և Անտառային փողոց, 2/1 հասցեներում գտնվող հողամասերի նկատմամբ գրանցված է ՀՀ կրթության և գիտության նախարարության «Մատենադարան Մ. Մաշտոցի անվան հին ձեռագրերի գիտահետազոտական ինստիտուտ» ՊՈԱԿ-ի անհատույց օգտագործման իրավունքի առկայության վերաբերյալ տեղեկատվությունը ընդունվել է ի գիտություն:
Ինչ վերաբերվում է Նախագծին կից ներկայացված N 5 հավելվածի «Ռիսկերի կառավարում և երաշխիքներ» բաժնի 2-րդ կետով և N 6 hավելվածի նույն բաժնի 
3-րդ կետով նախատեսվում է օտարման պայմանագրերը միակողմանի լուծելու վերաբերյալ դրույթին, ապա անհրաժեշտ է ուշադրություն դարձնել  «Գույքի նկատմամբ իրավունքների պետական գրանցման մասին» օրենքի 35-րդ հոդվածի 2.1 կետի համաձայն` «Գործող սեփականության իրավունքի պետական գրանցման դադարեցումն առանց սեփականության իրավունքի նոր պետական գրանցման իրականացվում է`
1) գրանցված իրավունք ունեցող սուբյեկտի սեփականության իրավունքը դադարեցնող դատական ակտի հիման վրա` շահագրգիռ անձի կամ դատական ակտերի հարկադիր կատարումն ապահովող մարմնի ներկայացմամբ.
2) պետական գրանցման ժամանակ թույլ տրված սխալի ուղղման դեպքում՝ գրանցված իրավունք ունեցող սուբյեկտի դիմումի և իրավասու մարմնի կողմից համապատասխան ուղղումը կատարելու մասին գրության հիման վրա»:
Վերոգրյալից բխում է, որ գործող սեփականության իրավունքի պետական գրանցման դադարեցման սահմանափակումները վերաբերում են այն դեպքերին, երբ գործող սեփականության իրավունքի դադարեցումից հետո սեփականության իրավունքի նոր պետական գրանցում տեղի չի ունենում: Տվյալ դեպքում, Կառավարության որոշման նախագծին կից Հավելված 6-ի «Ռիսկերի կառավարում և երաշխիքներ» բաժնի 5-րդ կետովնախատեսվում է պայմանագրի լուծման դեպքում դադարեցնել Ընկերության սեփականության իրավունքը և կատարել սեփականության իրավունքի նոր պետական գրանցում` հողամասի նկատմամբ ճանաչելով Երևան համայնքի սեփականության իրավունքը: 
Այս առումով հարկ է նաև նշել, որ իրավակիրառ պրակտիկայի ուսումնասիրությունը ցույց է տալիս, որ ներկայումս կան Կառավարության որոշումներով հաստատված ներդրումային ծրագրեր, որոնցում սահմանված են պարտավորությունների խախտման դեպքում պայմանագրի միակողմանի լուծման, ինչպես նաև գույքը վաճառողի սեփականությանը վերադարձնելու վերաբերյալ կետեր
01-006-0012-0115 կադաստրային ծածկագրով հողամասի սխեման կցվել է նախագծի փաթեթին, իսկ ինչ վերաբերվում է  Նախագծին կից ներկայացված N 4 հավելվածում նշված տարածքին, ապա այն  WGS-84 (ՎԻ ՋԻ ԷՍ-84) (ARMREF 02) ազգային գեոդեզիական կոորդինատային համակարգով սխեմայի տեսքով հնարավոր կլինի ներկայացնել տարածքի չափագրումից հետո, որի իրականացման համար կարող է հիմք հանդիսանալ տվյալ տարածքի նկատմամբ գերակա շահ ճանաչելու մասին որոշումը: Համապատասխան հավելվածում ներկայացված է այն ուրվագիծը, որը հանդիսանալու է տվյալ որոշման ազդեցության գոտի, որը հետագայում մանրամասն չափագրվելու է կոորդինատային սխեմա կազմելու նպատակով::



	 

	8. ՀՀ կառավարության  աշխատակազմի իրավաբանական վարչություն
	03.10.2025 թ.
	

	
	№ 53777-25
	

	1. Նախագծի 1-ին կետով նախատեսվում է հավանության տալ «ՋԻ ԹԻ ԲԻ ԴԻՎԵԼՈՓՄԵՆԹ» ՍՊ ընկերության կողմից իրականացվող ներդրումային ծրագրին, սակայն նախաբանում նշված չէ Սահմանադրության կամ օրենքի այն դրույթը, որը Կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:

	 Ընդունվել է:
Նախագծում կատարվել են համապատասխան 
փոփոխություններ:
	

	    2. Նախագծի 4-րդ և 6-րդ կետերով նախատեսվում են Երևանի քաղաքապետին մի շարք լիազորություններ վերապահելու մասին դրույթներ, սակայն հարկ է նկատել, որ նախագծի նախաբանում անհրաժեշտ է հղում կատարել ՀՀ օրենսդրությամբ սահմանված այն իրավանորմերին, որոնց առկայության պարագայում վերջինս պետության անունից կարող է իրականացնել պատվիրակված լիազորություններ:

	Ընդունվել է:
Նախագծում կատարվել են համապատասխան 
փոփոխություններ:
	

	   3. Նախագծի 4-րդ կետում նշված չէ 18500 քմ մակերեսով անշարժ գույքի նկատմամբ իրավունքների պետական գրանցման վկայականի տվյալները, որի պարագայում հնարավոր չէ ապահովել դրա նույնականացումը:

	Ընդունվել է ի գիտություն:
Սույն նախագծով հանրության գերակա շահ չի ճանաչվում, այլ լիազորություն է վերապահվում Երևանի քաղաքապետին՝ կնքելու Օրենքի 7-րդ հոդվածի 3-րդ մասով սահմանված պայմանագիրը, որը պետք է կցվի հանրության գերակա շահ  ճանաչված կառավարության որոշման նախագծին:
Հանրության գերակա շահ  ճանաչելու մասին  կառավարության որոշման նախագծի մեջ արդեն կնշվեն Օրենքի 7-րդ հոդվածով սահմանված տեղեկատվությունը՝ մասնավորապես օտարման ենթակա սեփականության իրավունքի օբյեկտները (հասցեները կամ գտնվելու վայրը կամ այլ տվյալներ, որոնցով տվյալ սեփականությունը տարբերվում է այլ սեփականությունից): 
Ինչ վերաբերվում է տարածքի նույնականացմանը, ապա որոշման նախագծում և հիմնավորման մեջ նկարագրվում է այն տարածքը, որի վրա առկա գույքերի նկատմամբ հետագայում պետք է ճանաչվի հանրության գերակա շահ:
Որոշման նախագծին կցված է տարածքի սխեման՝ համաձայն Հավելված 4-ի:
	

	   4. Հարկ է նկատել, որ նախագծի 5-րդ հավելվածով հաստատվող պայմանագրի հիմնական պայմաններում նշված ներդրման չափը չի համապատասխանում նախագծի 1-ին հավելվածով ներկայացված ներդրումային ծրագրի՝ Ա1 գոտում նախատեսվող ներդրումների չափին:

	Ընդունվել է:
Նախագծում կատարվել են համապատասխան 
փոփոխություններ:
	

	    5.Նախագծի 5-րդ հավելվածի «Կողմերի պարտավորությունները» սյունակի 1-ին կետի համաձայն՝ նոր կառուցվող մշակութային կենտրոնը՝ շենք, շինությունները պայմանագրի ժամկետի ավարտին կամ մինչև ժամկետը լրանալը հանձնվում է Երևան համայնքին անհատույց` սեփականության իրավունքով: Հարկ է նկատել, որ որոշակիացված չեն, այն դեպքերը, որոնց առկայության պարագայում շենք, շինությունները հանձնվելու են մինչև պայմանագրի ժամկետը լրանալը:

	Ընդունվել է ի գիտություն:

Քանի որ հավելվածն իրենից ներկայացնում է պայմանագրի առավել էական կետերի վերաբերյալ ամփոփ փաստաթուղթ, ապա դրանում հնարավոր չէ ամբողջությամբ արտացոլել այն իրավական կարգավորումները, որոնք տեղ են գտնվելու կողմերի միջև կնքվելիք պայմանագրում: 
Մրցույթի արդյունքների հիման վրա հաղթող ճանաչված ընկերության և քաղաքապետարանի միջև կնքված «ԿԱՍԿԱԴ ՄՇԱԿՈՒԹԱՅԻՆ ՀԱՆԳՈՒՅՑ» ԾՐԱԳՐԻ ԻՐԱԳՈՐԾՄԱՆ ԻՐԱՎՈՒՆՔԻ ՏՐԱՄԱԴՐՄԱՆ ԵՎ ԾՐԱԳՐԻ ԻՐԱԿԱՆԱՑՄԱՆ» պայմանագրի պայմանագրի 4.3.7 կետով սահմանվում է․ «Ա-1 Գոտում կառուցապատման իրավունքի հիմքով կառուցված շենք, շինություններն անհատույց գործարքի հիմքով (նվիրատվության կամ այլ պայմանագիր) Քաղաքապետարանի սեփականությանը հանձնել մինչև Պայմանագրի 3.1.1. կետով սահմանված ժամկետի ավարտը», իսկ պայմանագրի 3.1.1 կետով սահմանված ժամկետը 5 տարի է: Այս նորմը, ինչպես նաև այն դեպքերը, որոնց առկայության պարագայում շենք, շինությունները հանձնվելու են մինչև պայմանագրի ժամկետը լրանալը իրենց ամրագրումն են գտնելու նաև կնքվելիք կառուցապատման իրավունքի տրամադրման մասին պայմանագրում։
	

	   6.Նախագծի 5-րդ հավելվածի «Կողմերի պարտավորությունները» սյունակի 5-րդ կետով սահմանվում է՝ մինչև պայմանագրով նշված կառուցապատման իրավունքի տրամադրման ժամկետի ավարտը կառուցված շենք, շինությունը համայնքին անհատույց պայմանագրի հիմքով օտարելու դեպքում ստանալ ԱԱՀ վճարելու պարտավորությունից ազատվելու արտոնություն։ ՀՀ հարկային օրենսգրքի 19-րդ հոդվածի 3-րդ մասի համաձայն՝ հարկային արտոնությունները սահմանվում են բացառապես օրենսգրքով կամ ՀՀ օրենքներով, որի պարագայում գտնում ենք, որ նմանատիպ դրույթի ամրագրումը խնդրահարույց է:
	   Ընդունվել է:
Նախագծում կատարվել են համապատասխան փոփոխություններ։
Նախագծի 5-րդ հավելվածում սահմանվել է, որ  <Մինչև Պայմանագրով նշված կառուցապատման իրավունքի տրամադրման ժամկետի ավարտը կառուցված շենք, շինությունը համայնքին անհատույց պայմանագրի հիմքով օտարելու դեպքում կառուցապատողը կարող է օգտվել անհատույց գործարքների դեպքում ԱԱՀ-ով հարկման բազայի կառավարության որոշումների հիման վրա 0 դրամ սահմանելու վերաբերյալ ՀՀ հարկային օրենսգրքի կարգավորումներից։>։
Նշված կարգավորմամբ Երևան համայնքին անհատույց փոխանցվելու է կատարված աշխատանքը, այսինքն՝ տեղի է ունենալու աշխատանքի կատարման արդյունքի փոխանցում համայնքին:
Հարկային օրենսգրքի 62-րդ հոդվածով, մասնավորապես՝ հոդվածի 7-րդ մասի համաձայն՝ «Կառավարության որոշումների հիման վրա ԱԱՀ վճարողների կողմից ապրանքի մատակարարման, աշխատանքի կատարման կամ ծառայության մատուցման անհատույց գործարքների դեպքում ԱԱՀ-ով հարկման բազան համարվում է 0 դրամ, իսկ իրական արժեքից ցածր արժեքով հատուցմամբ գործարքների դեպքում ԱԱՀ-ով հարկման բազա է համարվում ստացման ենթակա հատուցման գումարը` առանց ԱԱՀ-ի:»։


	   

	    7.Նախագծի 5-րդ հավելվածի «Պատասխանատվություն» սյունակի 1-ին կետի համաձայն՝ ներդրումային ծրագիրը չիրագործելու դեպքում սահմանվում է 5 մլրդ ՀՀ դրամ տուգանք, ներդրողը զրկվում է Երևան համայնքի կողմից իրականացվող որևէ այլ ծրագիր իրագործելու և Երևան համայնքի կողմից հայտարարվող որևէ այլ մրցույթի մասնակցելու իրավունքից՝ տասը տարի ժամկետով: Մինչդեռ ընդգծված դրույթի ամրագրումը խնդրահարույց է, նկատի ունենալով, որ այդ թվում քաղաքապետարանի կողմից հայտարարված մրցույթներին մասնակցության հետ կապված հարաբերությունները կարգավորված են օրենքներով:

	Ընդունվել է ի գիտություն:

Հաշվի առնելով այն հանգամանքը, որ  Կասկադ համալիրի վերակառուցման «Կասկադ մշակութային հանգույց»  ճարտարապետական նախագծի իրականացման իրավունքի շնորհման նպատակով քաղաքաշինական ծրագրերի ներկայացման բաց մրցույթը կազմակերպվել և անցկացնել է «Հրապարակային սակարկությունների մասին» ՀՀ օրենքի հիման վրա, իսկ նշված օրենքը չի պարունակում կոնկրետ դրույթներ մրցույթի հաղթողի կողմից մրցույթի արդյունքում ստանձնած պարտավորությունները չկատարելու հետևանքների մասին, իսկ մրցույթում հաղթղ ճանաչվելուց հետո կողմերի միջև ծագող հարաբերությունները կարգավորվում են քաղաքացիաիրավական պայմանագրերով, ապա հիմք ընդունելով ՀՀ քաղաքացիական օրենսգրքի  պայմանագրի ազատությոան սկզբունքը սահմանող 437-րդ հոդվածը և մասնավորապես 4-րդ մասը, համաձայն որի պայմանագրի պայմանները որոշվում են կողմերի հայեցողությամբ, բացի այն դեպքերից, երբ համապատասխան պայմանի բովանդակությունը սահմանված է օրենքով կամ այլ իրավական ակտերով, կողմերը սահմանել են այնպիսի դրույթներ, որոնք պարտավորությունը չկատարող կողմի համար սահմանում են անբարենպաստ հետևանքներ՝ որպես պատասխանատվության միջոց:

	

	    8. Նախագծի 6-րդ հավելվածով որպես պայմանագրի գործողության ժամկետ սահմանվում է 5 տարի՝ սկսած հողամասերի նկատմամբ սեփականության իրավունքի փոխանցման և հողամասերի կառուցապատման համար անհրաժեշտ քաղաքաշինական փաստաթղթերի ստացման պահից: Նկատի ունենալով, որ սեփականության իրավունքի փոխանցման և քաղաքաշինական փաստաթղթերի ստացման պահը կարող է չհամընկնել, պարզ չէ, թե որ պահից պետք է սկսվի պայմանագրի գործողության մեկնարկի ժամկետի հաշվարկը:

	Ընդունվել է: 
Սահմանվել է, որ հողամասի օտարման պայմանագրի գործողության մեկնարկի ժամկետի հաշվարկը սեփականության իրավունքի փոխանցման պահից:
	

	9. ՀՀ կառավարության աշխատակազմի տարածքային զարգացման և շրջակա միջավայրի հարցերի վարչություն
	03.10.2025 թ.
	

	
	№ 53777-25
	

	1. Նախագծի 2-րդ կետով նախատեսվում է համաձայնություն տալ Թամանյան 10/1 հասցեի 0.1 և 2.348102 հա մակերեսներով հողամասերը՝ ուղղակի ձևով կառուցապատման իրավունքով տրամադրելուն, միչդեռ հարկ է նկատի ունենալ, որ ՀՀ հողային օրենսգրքով և ՀՀ կառավարության 2001 թվականի ապրիլի 12-ի N 286 որոշմամբ ուղղակի ձևով կառուցապատման իրավունքով տրամադրման վերաբերյալ ձևակերպում առկա չէ:
	Ընդունվել է:
Նախագծում կատարվել են համապատասխան 
փոփոխություններ:
ՀՀ հողային օրենգրքի 48.1 հոդվածի 7-րդ մասի համաձայն  Պետական կամ համայնքային սեփականություն հանդիսացող հողերը կառուցապատման իրավունքով տրամադրվում են մրցույթով՝ սույն օրենսգրքի 76-80-րդ հոդվածներով սահմանված կարգով, եթե այլ բան նախատեսված չէ սույն օրենսգրքով կամ այլ օրենքներով:
ՀՀ կառավարության 2001 թվականի ապրիլի 12-ի  N 286 որոշման 46.2 կետի համաձայն «Հողամասերի կառուցապատման իրավունքը տրամադրվում է միայն Հայաստանի Հանրապետության հողային օրենսգրքի 60-րդ հոդվածով սահմանված հողերի վրա Հայաստանի Հանրապետության հողային օրենսգրքի 481-րդ հոդվածով սահմանված նորմերին և կանոններին համապատասխան` մրցութային կարգով` բացառությամբ հետևյալ դեպքերի՝...»
 «Է)»   Հայաստանի Հանրապետության կառավարության որոշմամբ` Հայաստանի Հանրապետության մարզպետների, Երևանի քաղաքապետի ներկայացմամբ.
Հիմք ընդունելով վերոգրյալը, նախագծի և հավելվածների վերնագրում և բովանդակության մեջ «ուղղակի ձևով կառուցապատման իրավունքով» բառերը և/կամ դրանց համապատասխան հոլովաձևերը փոխարինվել են «առանց մրցույթի կառուցապատման իրավունքով» բառերով  և/կամ դրանց համապատասխան հոլովաձևերով:
	

	2. Նախագծի 3-րդ կետով նախատեսվում է համաձայնություն տալ Երևան համայնքի վարչական տարածքում գտնվող Թամանյան 10/3 հասցեի համայնքային սեփականություն հանդիսացող հողամասերը «ՋԻ ԹԻ ԲԻ ԴԻՎԵԼՈՓՄԵՆԹ» ՍՊ ընկերությանը ուղղակի վաճառքով՝ տարաժամկետ վճարման եղանակով օտարելուն: Նշված կարգավորումը խնդրահարույց է, քանի որ ՀՀ հողային օրենսգրքում հողամասի ուղղակի վաճառքի դեպքում տարաժամկետ վճարման եղանակ նախատեսված չէ, և հողամասի ուղղակի վաճառքը արդեն իսկ ենթադրում է որոշակի արտոնությամբ հողամասի օտարում, հետևաբար առաջարկում ենք լրացուցիչ հիմնավորել նշված կարգավորումը:
	Ընդունվել է ի գիտություն:
Հիմք ընդունելով այն հանգամանքը, որ կողմերի միջև կառավարության որոշման ընդունումից հետո կնքվող պայմանագիրը կրում է քաղաքացիաիրավական բնույթ, և առաջնորդվելով ՀՀ քաղաքացիական օրենսգրքի 128-րդ հոդվածի 1-ին մասով, համաձայն որի <Հայաստանի Հանրապետությունը և համայնքները քաղաքացիական օրենսդրությամբ ու այլ իրավական ակտերով կարգավորվող հարաբերություններում հանդես են գալիս այդ հարաբերությունների մյուս մասնակիցների` քաղաքացիների և իրավաբանական անձանց հետ հավասար հիմունքներով:> և 502-րդ հոդվածի 2-րդ մասով համաձայն որի <Գնորդը պարտավոր է հանձնված ապրանքի գինը վճարել ամբողջությամբ, եթե առուվաճառքի պայմանագրով նախատեսված չէ ապրանքի համար վճարել տարաժամկետ (մաս առ մաս)։>, կողմերը փոխադարձ համաձայնությամբ կարող են սահմանել օտարվող հողամասի վճարման եղանակը՝ ներառյալ տարաժամկետ վճարման ձևով:

	

	3. Նախագծի 5-րդ կետով առաջարկվում է սահմանել, որ Նախագծի 2-րդ կետում նշված հողամասը կարող է օգտագործվել բացառապես «Կասկադ մշակութային հանգույց» ճարտարապետական նախագծի իրականացման նպատակով: Լրացուցիչ հստակեցման կարիք ունի, թե որ հողամասի մասին է խոսքը՝ հաշվի առնելով, որ Նախագծի 2-րդ կետում նշված են թվով երկու հողամասեր: 

	Ընդունվել է ի գիտություն:
Նախագծի երկրորդ կետում նշված հողամասերը ներառված են Ա1 գոտու համար նախատեսվող տարածքում, և Կադաստրի կոմիտեի կողմից գրանցված են Թամանյան 10/1 հասցեում՝ ըստ կադաստրի համապատասխան վկայականի: Ծրագրի իրականացման տեսանկյունից այն դիտարկվում է որպես մեկ ամբողջական գույքային միավոր, այդ իսկ պատճառով Նախագծի 5-րդ կետում Նախագծի 2-րդ կետին հղում կատարելիս «հողամաս» բառը օգտագործվել է ոչ թե հոգնակի այլ եզակի թվով: Այդուհանդերձ նախագծի 5-րդ կետում կատարվել են համապատասխան փոփոխություններ:
	

	4. Նախագծում և Նախագծի 1-ին հավելվածում նշված ներդրումային արժեքների, ինչպես նաև Նախագծի 1-ին հավելվածում նշված տարածքների մակերեսների միջև առկա են անհամապատասխանություններ: 

	Ընդունվել է:
Ներդրման չափի մասով նախագծում կատարվել են համապատասխան 
փոփոխություններ:
Ինչ վերաբերվում է  Նախագծում և Նախագծի 1-ին հավելվածում մակերեսների միջև առկա տարբերություններին, ապա հարկ է նկատի ունենալ, Նախագծում նշված են հողամասի մակերեսները, իսկ Հավելված 1-ում, որը իրենից ներկայացնում է ներդրումային այն ծրագիրը, որը «Կասկադ մշակութային հանգույց» ճարտարապետական նախագծի իրականացման իրավունքի շնորհման բաց մրցույթ»-ին մասնակցելու կապակցությամբ նշված են կառուցապատան մակերեսները։
	

	5. Նախագծի 5-րդ հավելվածում նախատեսվում է սահմանել կողմերի պարտավորությունները, սակայն համապատասխան տողում ներկայացված են միայն կառուցապատողի պարտավորությունները:

	Ընդունվել է:
Նախագծում կատարվել են համապատասխան 
փոփոխություններ:

	

	6. Առաջարկում ենք ներկայացնել Նախագծի 5րդ հավելվածով նախատեսվող «կողմերի միջև հաստատված ժամանակացույցը»:

	Նախագծի 5-րդ հավելվածում, որով սահմանվում են կողմերի միջև կնքվելիք  կառուցապատման իրավունքի տրամադրման մասին պայմանագրի առավել էական կետերը, տեղ են գտել կողմերի միջև մրցույթի արդյունքների ամփոփման արդյունքում կնքված պայմանագրի այն դրույթներ, որոնք իրենց արտացոլումը պետք է գտնեն հետագայում կնքվելիք պայմանագրերում, որոնք կարող են կնքվել միայն  տվյալ պայմանագրերի կնքման համար իրավական հիմքերի՝ մասնավորապես կառավարության սույն որոշման առկայութայն պարագայում և հետևաբար կողմերի համար նախատեսված իրավունքներ և պարտականություններ, ոչ թե արդեն ծագել են, այլ ծագելու են տվյալ պայմանագրերի կնքմամբ: Ուստի համապատասխան ժամանակացույթ կազմելու և հաստատելու պարտականություն  կողմերը առ այս պահը չեն ունեցել:
 Ժամանակացույթի հաստատման ժամկետների, բովանդանության, ինչպես նաև դրանում փոփոխություններ կատարելու դեպքերի և կարգի վերաբերյալ հարցերը կկարգավորվեն կողմերի միջև կնքվելիք կառուցապատման իրավունքի տրամադրման մասին պայմանագրով:
Այդուհանդերձ հավելվածում «հաստատված» բառը փոխարինվել է «հաստատվելիք» բառով:
	

	7. Նախագծի 5-րդ հավելվածի 9-րդ՝ «Ռիսկերի կառավարում և երաշխիքներ» տողում նշված է «Բ» գոտի, մինչդեռ Նախագծի 6-րդ հավելվածի համաձայն գրավադրվում են «Բ1» և «Բ2» գոտիները:

	Ընդունվել է:
Նախագծում կատարվել են համապատասխան 
փոփոխություններ:

	

	8. Առաջարկում ենք Նախագծի 5-րդ և 6-րդ հավելվածներում հստակեցնել պայմանագրերի կողմերին:

	 Չի ընդունվել:
Նախագծի 5-րդ և 6-րդ հավելվածների 1-ին և 2-րդ կետերում սահմանվում են պայմանագրի կողմերը, մասնավորապես՝
5-րդ հավելվածի համապատասխան կետերում նշված է՝ սեփականատեր՝ Երևան համայնք, 
կառուցապատող՝ «ՋԻ ԹԻ ԲԻ ԴԻՎԵԼՈՓՄԵՆԹ» ՍՊ, «ՌԵԱԼ ՋԻ» ՍՊ,  «ԿԱՐԳՈ ՍԸԼՈՒՇՆ ԲՐՈՔԵՐԵՅՋ» ՍՊ, «ԿԱՐԳՈ ԷՔՍՊՐԵՍ ՋՈՐՋԻԱ ՍՊ ընկերությունների համատեղ գործունեության մասին պայմանագիր,այսուհետ՝ Կոնսորցիում. Կոնսորցիումի անունից հանդես է գալիս «ՋԻ ԹԻ ԲԻ ԴԻՎԵԼՈՓՄԵՆԹ» ՍՊ ընկերությունը
6-րդ հավելվածի համապատասխան կետերում նշված է՝
Օտարող՝ Երևան համայնք
Գնորդ/ներդրող՝ «ՋԻ ԹԻ ԲԻ ԴԻՎԵԼՈՓՄԵՆԹ» ՍՊ, «ՌԵԱԼ ՋԻ» ՍՊ,  «ԿԱՐԳՈ ՍԸԼՈՒՇՆ ԲՐՈՔԵՐԵՅՋ» ՍՊ, «ԿԱՐԳՈ ԷՔՍՊՐԵՍ ՋՈՐՋԻԱ ՍՊ ընկերությունների համատեղ գործունեության մասին պայմանագիր,այսուհետ՝ Կոնսորցիում. Կոնսորցիումի անունից հանդես է գալիս «ՋԻ ԹԻ ԲԻ ԴԻՎԵԼՈՓՄԵՆԹ» ՍՊ ընկերությունը
	

	9. Առաջարկում ենք Նախագծին կից ներկայացնել նաև Նախագծի 6-րդ հավելվածի 7-րդ՝ «Կողմերի պարտավորություններ» տողում նշված «Ծրագրի իրականացման պայմանագիրը»՝ հստակեցնելու համար սահմանվող այլ պարտավորությունների շրջանակը:

	Մրցույթի արդյունքների հիման վրա հաղթող ճանաչված ընկերության և քաղաքապետարանի միջև կնքված «ԿԱՍԿԱԴ ՄՇԱԿՈՒԹԱՅԻՆ ՀԱՆԳՈՒՅՑ» ԾՐԱԳՐԻ ԻՐԱԳՈՐԾՄԱՆ ԻՐԱՎՈՒՆՔԻ ՏՐԱՄԱԴՐՄԱՆ ԵՎ ԾՐԱԳՐԻ ԻՐԱԿԱՆԱՑՄԱՆ» պայմանագիրը կնքվել է Երևանի քաղաքապետի < ԿԱՍԿԱԴ ՀԱՄԱԼԻՐԻ ՎԵՐԱԿԱՌՈՒՑՄԱՆ «ԿԱՍԿԱԴ ՄՇԱԿՈՒԹԱՅԻՆ ՀԱՆԳՈՒՅՑ» ՃԱՐՏԱՐԱՊԵՏԱԿԱՆ ՆԱԽԱԳԾԻ ԻՐԱԿԱՆԱՑՄԱՆ ԻՐԱՎՈՒՆՔԻ ՇՆՈՐՀՄԱՆ ԲԱՑ ՄՐՑՈՒՅԹ ՀԱՅՏԱՐԱՐԵԼՈՒ, ՄՐՑՈՒՅԹԻ ԳՆԱՀԱՏՈՂ ՀԱՆՁՆԱԺՈՂՈՎ ՁԵՎԱՎՈՐԵԼՈՒ, ՀԱՆՁՆԱԺՈՂՈՎԻ ԱՆՀԱՏԱԿԱՆ ԿԱԶՄԸ ԵՎ ԿԱՆՈՆԱԿԱՐԳԸ, ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԸ ՀԱՍՏԱՏԵԼՈՒ ՄԱՍԻՆ> 15.01.2025թ․ թիվ 123-Ա որոշման 5-րդ հավելվածով հաստատված պայմանագրի օրինակելի ձևի հիման վրա, և ամբողջությամբ արտացոլում են տվյալ պայմանագրի դրույթները։
	

	10. Առաջարկում ենք Նախագիծը համաձայնեցնել նաև Պետական եկամուտների կոմիտեի հետ:

	Նախագծի փաթեթը օրենքով սահմանված կարգով ներկայացվել է ՀՀ տարածքային կառավարման և ենթակառուցվածքների նախարարությունը՝ հետագա գործընթացների իրականացման և նախագծի շրջանառությունը կազմակերպելու նպատակով; Այն մարմինների շրջանակը, ում համաձայնեցմանն է ուղարկվել Նախագիծը,  որոշվել է նախարարության կողմից:
Պետական եկամուտների կոմիտեի հետ նախագիծը համաձայնեցնելու վերաբերյալ առարկություններ չունենք:
	

	11. Նախագծում քառակուսի մետրով և հեկտարով արտահայտված տարածքները առաջարկում ենք ներկայացնել միօրինակ չափման միավորով:
	Ընդունվել է:
Նախագծում կատարվել են համապատասխան 
փոփոխություններ:

	

	12. Միաժամանակ, առաջարկվում է Նախագծի փաթեթին կից ներկայացնել քննարկվող հողամասերի նկատմամբ սեփականության իրավունքի պետական գրանցման վկայականները:
	Ընդունվել է:
Հողամասերի նկատմամբ սեփականության իրավունքի պետական գրանցման վկայականները կցվել են փաթեթին:
	

	10.   ՀՀ պետական եկամուտների կոմիտե
	09.10.2025թ.

	
	№ 01/3-1/61586-2025

	Պետական եկամուտների կոմիտեն քննարկել է «Ներդրումային ծրագրին հավանություն տալու, «Ջի Թի Բի Դիվելոփմենթ» ՍՊ ընկերությանն ուղղակի ձևով կառուցապատման իրավունքով հողամաս տրամադրելուն և ուղղակի վաճառքի ձևով հողամաս օտարելուն համաձայնություն տալու և լիազորություն վերապահելու մասին» ՀՀ կառավարության որոշման նախագծի փաթեթը, որի վերաբերյալ հայտնում ենք հետևյալը.
Նախագծի N5 հավելվածով սահմանվում են «Կասկադ մշակութային հանգույց» ճարտարապետական նախագծի իրականացման ներդրումային ծրագրի իրականացման նպատակով կառուցապատման իրավունքով հողամաս տրամադրելու պայմանագրի հիմնական պայմանները։ Մասնավորապես, հավելվածի «Կողմերի պարտավորությունները» մասի 5-րդ կետին համապատասխան՝ մինչև պայմանագրով նշված կառուցապատման իրավունքի տրամադրման ժամկետի ավարտը  կողմից կառուցված շենք, շինությունը համայնքին անհատույց պայմանագրի հիմքով օտարելու դեպքում կառուցապատողը կստանա ԱԱՀ վճարելու պարտավորությունից ազատվելու արտոնություն։
Վերոգրյալի հետ կապված հայտնում ենք, որ ՀՀ հարկային օրենսգրքի 19-րդ հոդվածի 1-ին մասի համաձայն հարկից ազատումը համարվում է հարկային արտոնություն, իսկ նույն հոդվածի 3-րդ մասի համաձայն՝ հարկային արտոնությունները սահմանվում են բացառապես օրենսգրքով կամ Հայաստանի Հանրապետության օրենքներով։ Հետևաբար, առանձին գործարքների մասով ԱԱՀ-ից ազատման արտոնություն չի կարող կիրառվել, եթե այդպիսի կարգավորումներ սահմանված չեն օրենսգրքով կամ Հայաստանի Հանրապետության օրենքներով։
Հաշվի առնելով վերոգրյալը` առաջարկում ենք նախագծի N5 հավելված 5-րդ կետից հանել համայնքին անշարժ գույքի անհատույց օտարման ԱԱՀ վճարելու պարտավորությունից ազատվելու արտոնության հետ կապված կարգավորումը:
Միաժամանակ, համայնքին անշարժ գույքի անհատույց օտարման մասով ԱԱՀ-ի հաշվարկման հետ կապված հայտնում ենք, որ անշարժ գույքի օտարման (այդ թվում՝ անհատույց) գործարքների մասով ԱԱՀ-ով հարկման բազան որոշվում է օրենսգրքի 62-րդ հոդվածով սահմանված կարգավորումներին համապատասխան։ Նույն հոդվածի 6-րդ մասի համաձայն՝ մասնավորապես, ապրանքի մատակարարման անհատույց գործարքների դեպքում ԱԱՀ-ով հարկման բազա է համարվում այդ գործարքների իրական արժեքի 80 տոկոսը, բացառությամբ նույն հոդվածի 7-րդ մասով սահմանված դեպքերի։ 
Նույն հոդվածի 7-րդ մասի համաձայն՝ կառավարության որոշումների հիման վրա ԱԱՀ վճարողների կողմից ապրանքի մատակարարման, աշխատանքի կատարման կամ ծառայության մատուցման անհատույց գործարքների դեպքում ԱԱՀ-ով հարկման բազան համարվում է 0 դրամ։
Միաժամանակ, ՀՀ կառավարության 12․04․2018թ․ N 402-Ն որոշման 1-ին մասով սահմանված է, որ համայնքին նվիրատվության ձևով ապրանքների մատակարարման գործարքները Հայաստանի Հանրապետության հարկային օրենսգրքի 62-րդ հոդվածի 7-րդ մասի կիրառման նպատակով համարվում են ապրանքների մատակարարման անհատույց գործարքներ:
Նույն հոդվածի 8-րդ մասի համաձայն՝ շենքերի, շինությունների (այդ թվում` անավարտ, կիսակառույց), բնակելի կամ այլ տարածքների, հողամասերի օտարման դեպքում ԱԱՀ-ով հարկման բազան որոշվում է օրենսգրքի 61-րդ հոդվածով և նույն հոդվածով սահմանված կարգով, բայց ոչ պակաս, քան դրանց համար օրենսգրքի 228-րդ հոդվածով սահմանված կարգով որոշվող՝ անշարժ գույքի հարկով հարկման բազայի 80 տոկոսի չափով։ Ընդ որում, նույն մասի 1-ին կետի համաձայն՝ նույն մասի առաջին պարբերության դրույթները չեն կիրառվում, եթե նույն մասի առաջին պարբերությամբ սահմանված գույքային միավորների օտարման գործարքի կողմ է համարվում պետությունը կամ համայնքը (բացառությամբ այն դեպքերի, երբ գործարքը կատարվում է այլ կազմակերպության միջոցով)։
 Հետևաբար` վերանշյալ կարգավորումներին համապատասխան համայնքին անշարժ գույքի անհատույց` նվիրատվությամբ, օտարելու դեպքում ԱԱՀ-ով հարկման բազան համարվում է 0 դրամ և տվյալ գործարքի մասով կազմակերպության մոտ ԱԱՀ հաշվարկելու պարտավորություն չի առաջանում: 
	Ընդունվել է։
Նախագծում կատարվել են համապատասխան փոփոխություններ։
Նախագծի N5 հավելվածով սահմանվել է, որ «Նախագծում կատարվել են համապատասխան փոփոխություններ։
Նախագծի 5-րդ հավելվածում սահմանվել է, որ  «Կառուցապատման ժամկետի ավարտից հետո կամ մինչև Պայմանագրով նշված կառուցապատման իրավունքի տրամադրման ժամկետի ավարտը կառուցված շենք, շինությունը համայնքին անհատույց պայմանագրի հիմքով օտարելու դեպքում կառուցապատողը կարող է օգտվել անհատույց գործարքների դեպքում ԱԱՀ-ով հարկման բազայի կառավարության որոշումների հիման վրա 0 դրամ սահմանելու վերաբերյալ ՀՀ հարկային օրենսգրքի կարգավորումներից։»։
Նշված կարգավորմամբ Երևան համայնքին անհատույց փոխանցվելու է կատարված աշխատանքը, այսինքն՝ տեղի է ունենալու աշխատանքի կատարման արդյունքի փոխանցում համայնքին։

